
நான் பேசிய கூட்டங்கள் சிலவற்றில் அவரும் பேசி, புதிய கல்வித் திட்டத்தை ஆதரித்தார். 1953 இல் ஏற்பட்ட அந்தத் தொடர்பு, இன்றுவரை தொடர்ந்து வளர்ந்து வருகிறது.

பிற்காலத்தில், நான் பொதுக்கல்வி இயக்குநராகி, மதிய உணவுத் திட்டம், சீருடைத்திட்டம், பள்ளிச் சீரமைப்புத் திட்டம் ஆகியவற்றின் வாயிலாகக் கல்வி நீரோடையைப் பட்டி தொட்டிகளுக்கு எல்லாம் கொண்டு செல்ல வாய்ப்புப் பெற்றபோது எனக்கு ஆதரவு நந்தவர்களில் தியாகச் செம்மல் திரு. சோமயாஜுலு அவர்களும் ஒருவர்

~m), .

புதிய கல்வித் திட்டத்திற்கு ஆதரவு திரட்டும் பொருட்டு, அரசியல் தொடர்பும், செல்வாக்கும் உடைய ஒருவர் இயங்குவது தேவை என்று அரசு எண்ணிற்று.

திரு. ஜி. இராமச்சந்திரன் அவர்களைப் புதிய திட்டத்தின் தனி இயக்குநராக (கெளரவ நிலையில்) நியமித்தது.

அந்த நிலையில் மற்றோர் மாற்றமும் அப்போது நேர்ந்தது.

இராசாசி என்பால் வைத்த நம்பிக்கை

கல்வி இயக்ககத்தில் அலுவலர் பிரிவின் கல்லூரிப் பிரிவைக் கவனிக்கும் துணை இயக்குநராக இருந்த திரு வி. கே. கிருஷ்ணமேனன் rற்கெனவே ஒராண்டு பதவி நீடிப்புப் பெற்றிருந்தார்.

அது முடியும் தருவாயில், மேலும் ஒராண்டிற்கு அவருக்குப் பதவி நீடிப்புக் கொடுக்கும்படி இயக்குநர் அரசுக்குப் பரிந்துரைத்தார்.

மூத்த கல்லூரி முதல்வர்களோடு உறவு கொள்ள முதிர்ந்தவர் ஒருவர் இருப்பதே நல்லது.

உயர்நிலைப் பள்ளிப் பிரிவைக் கவனிக்கும் டாக்டர். பாலுவும் தொடக்கப் பள்ளிப் பிரிவை கவனிக்கும் நெ. து. சுந்தரவடிவேலுவும் இளைஞர்கள்.

‘எனவே, அவர்களிடம் கல்லூரிப் பிரிவைக் கொடுப்பதற்குப் பதில், திரு கிருஷ்ணமேனனுக்கு நீடிப்புக் கொடுப்பது பொது நன்மைக்கு ஏற்றது’ என்பது இயக்குநரின் பரிந்துரை.

அந்தப் பரிந்துரை முதலமைச்சர் இராசாசியின் ஆணைக்குச் சென்றது.

		 இப்பக்கம் கடைசியாக 26 பெப்பிரவரி 2018, 21:45 மணிக்குத் தொகுக்கப்பட்டது.

